
jaar waarin Fort Kiapperkop, in sy verjongde voorkoms, 'n nuwe bestemming
— in die vorm van 'n krygsmuseum — gekry het.

Ruim 60 foto’s, kaarte en tekeninge lig die teks toe wat met 'n lys van die
vernaamste geraadpleegde literatuur en argivale bronne eindig.

Van hierdie werk bestaan ook ’'n uitgawe in Engels, getitel: The Fortiﬁca-
tion of Pretoria — Fort Klapperkop — Yesterday and Today .

Dit is 'n amptelike publikasie wat deur die Staatsdrukker gedruk is en
ongetwyfeld 'n leemte vul waar dit ons kennis van ons militére verlede betref.
Soos Genl.-maj. C. H. Hartzenberg, SSA, SM, in sy inleidende boodskap ver-
klaar het, is dit ,’n deel van die verlede van hulle wat, as selfbewuste vr)heid-
soekers en statestigters, bereid was om groot offers te bring vir die behoud van
een van hul grootste skatte, hul vryheid en onafhanklikheid.”

In sy boodskap het Genl.-maj. Hartzenberg tewens, m.b.t. hierdie publikasie
verklaar: ,Mag dit u in alle opsigte met regmatige trots ten opsigte van 'n
selfbewuste en doelgerigte voorgeslag besiel en u terselfdertyd by voortduring
bly aanspoor om u eie geestelike en militére weerbaarheid, u liefde vir ons land
en volk, gedurig te versterk en te veredel om — indien in dae van nood die roep-
stem tot u sou kom — dieselfde offers te bring as waarvoor 'n vryheids-
liewende voorgeslag nooit ofte nimmer teruggedeins het nie.”

